
Говор на амбасадорот Волерс по повод спортскиот настан ГЛОБАЛ во Кавадарци  

5 јуни 2013  

 

 

Добро утро. Ми претставува големо задоволство што сум тука денес со претседателот 

Иванов, г-динот Анастасовски, со истакнатите градоначалници и со младите, кои се 

собраа овде, во Кавадарци за да бидат дел од овој проект.  

 

Минатата година, имав можност да учествувам во неколку настани поврзани со овој 

проект за Социјална и етничка интеграција преку спортот, спроведен од страна на 

ГЛОБАЛ. Чувствувам огромно задоволство да му се придружам на претседателот Иванов 

и заедно да ги поддржиме овие активности, кои имаат за цел поттикнување на 

толеранција и почит кон другите без разлика на расата, општествена класа или религија, и 

тоа преку универзалниот јазик на спортот.    

 

Оваа година, ГЛОБАЛ со своите партнери отиде уште подалеку, нагласувајќи ја важноста 

на спортот и на духот на пријателството помеѓу екипите кои се натпреваруваат и нивните 

навивачи. Децата го разбираат концептот на спортот и на природата на спортот каде сите 

се еднакви, а денес уште еднаш наоѓаме инспирација, гледајќи ги овие деца, кои доаѓаат 

од целата земја и од сите етнички, верски и социјални групи, како се сплотиле за да се 

забавуваат и да ја споделат радоста преку играње фудбал или создавање на уметност.  

 

Ние во Амбасадата на САД сме горди со партнерството што го имаме со ГЛОБАЛ во 

поддржување на овие основни идеали. Го поздравуваме лидерството што претседателот 

Иванов и градоначалниците на овие општини го покажуваат така што на децата на оваа 

држава им овозможуваат да играат и да учат заедно и подобро да се разбираат помеѓу 

себе. Се надеваме дека тие ќе бидат пример за тоа што значи да се има спортски дух, како 

за постарите, така и за сите граѓани на Македонија. Ви благодарам. 
   

 

 


